МӘҖИТ ГАФУРИ
КЫЗЫЛ БАЙРАК
Кара син алга!
Күрәмсең анда 
Кызыл байракны, 
Буялган канга.
Көчле эшчеләр 
Күтәргән аны, 
Буялган аңа 
Шәһитләр1 каны.
Хөрлек, тигезлек — 
Аның шигаре2, 
Һәммә байрактан 
Тора югары.
Шунда хакыйкать, 
Шунда чын иман3. 
Кузгал, эшчеләр! 
Таң калсын җиһан 4.
Иткән тәҗәссем5 
Халыкның көчен 
Бу Кызыл байрак — 
Шуның билгесе.
Кузгал, эшчеләр!..
Дошман җиңелсен, 
Көч кемдәлеген 
Бар дөнья белсен
Кара көчләргә 
Каршы тора ул, 
Бирде бу юлда 
Миллион корбан ул.
Бөтен кара көч
Аннан җиңелде, 
Шуның — чөн бүген 
Югары эленде.
Бүген патша ул 
Бөтен дөньяга, 
Аңа нинди көч 
Каршы тора ала?
Егылды инде 
Башка әләмнәр, 
Җиңелде инде 
Залим адәмнәр.
Әй, Кызыл байрак, 
Нур бир жиһанга!.. 
Әйдә, эшчеләр, 
Алга вә алга!..

СҮЗЛЕК:
1Шәһитләр — корбан булган көрәшчеләр.
2Шигаре — лозунгысы.
3 Иман — ышану.
4Ж и һ а н — дөнья.
5Тәҗәссем иткән — гәүдәләнгән.
